
Qorti tal-Magistrati (Malta)

RIK NRU 290/2019: NO DEPOSIT CARS MALTA LIMITED (C85780) V.
RODRICK LIA (ID. 470882M)

(AMMONT DOVUT - KAPITOLU GHAS-SUBIZZ]JONI)

MAGISTRAT: DR. VICTOR G. AXIAK
19 ta’ Ottubru 2020

[L-QORT],

wara li kkunsidrat ir-rikors ta’ No Deposit Cars Malta Limited (“il-kumpanija rikorrenti”
jew “ir-rikorrenti”) ipprezentat fis-16 ta’ Dicembru 2019,

wara li rat1-Ordni ta’ din il-Qorti tas-17 ta’ Dicembru 2019 li permezz taghha inter alia 1-
Qorti tat lil Rodrick Lia (“I-intimat”) ghoxrin (20) gurnata ¢ans min-notifika sabiex
jipprezenta risposta,

wara li rat li l-intimat gie notifikat bir-rikors u bl-atti relattivi fis-7 ta’ Lulju 2020 (ossia’
tlett ijiem ta’ xoghol wara l-pubblikazzjoni f gazzetta lokali?),

wara li ratilli l-intimat baqa’ ma’ dahhal I-ebda risposta u nagas milli jidher ghas-seduta
tat-12 ta’ Ottubru 2020,

wara li rat I-kapitolu ghas-subizzjoni tal-intimat ipprezentat mill-kumpanija rikorrenti
fis-seduta tat-12 ta’ Ottubru 2020,

wara li rat illi l-intimat ghal darb’ ohra naqas milli jidher fis-seduta tad-19 ta’ Ottubru
2020,

wara li rat id-dokumenti kollha esebiti fil-kawza

ged taghti din is-

1. Il-kumpanija rikorrenti ged titlob il-hlas tas-somma ta’ hdax il-elf mitejn u sittin
euro (€11,260) oltre l-interessi sad-data effettiva tal-hlas, rapprezentanti l-hlas tal-
bilan¢ dovut fuq il-prezz tal-vettura Honda Fit targata JBX 643, liema vettura giet
akkwistata mill-intimat permezz ta’ kuntratt hire and purchase bejn il-partijiet datat
hamsa (9) ta’ Mejju tas-sena elfejn u dsatax (2019).2

2. Dinil-Qorti sussegwentement harget Ordni in camera fis-17 ta’ Dicembru 2019 li
permezz taghha inter alia tat lill-intimat ghoxrin (20) gurnata ¢ans min-notifika
sabiex jipprezenta risposta.

3. L-intimat gie notifikat bir-rikors u I-atti relattivi fis-7 ta’ Lulju 2020 (ossia’ tlett ijiem
ta’ xoghol wara l-pubblikazzjoni f'gazzetta lokali3).

4. L-intimat baga’ ma’ dahhal I-ebda risposta.

5. Fis-seduta tat-12 ta’ Ottubru 2020 l-intimat ma’ deherx u ghalhekk il-kumpanija
rikorrenti ipprezentat kapitolu ghas-subizzjoni tal-intimat liema kapitolu gie
approvat mill-Qorti. Fil-kapitolu, ir-rikorrenti talbet lill-intimat ‘jipprova bil-
gurament li huwa debitur tar-rikorrenti fis-somma u ghar-ragunijiet indikati fir-
rikors’. I1-kawza imbaghad thalliet ghas-subizzjoni tal-intimat ghad-19 ta’ Ottubru
2020.

6. L-intimat ghal darb’ ohra naqas milli jidher fis-seduta tad-19 ta’ Ottubru 2020 u dan
sabiex iwiegeb ghad-domanda tar-rikorrenti.

[I-ligi u I-kaZzistika kif applikabbli ghal din il-kawza

7. L-Artikolu 171(2) tal-Kap. 12 tal-Ligijiet ta’ Malta li jitratta t-“tmexxija fil-Qrati
Inferjuri” jipprovdi testwalment kif gej:

‘1I-kawza ghandha titmexxa sommarjament skont I-artikolu 215/

8. L-Artikolu 215 tal-Kap. 12 tal-Ligijiet ta’ Malta imbaghad jipprovdi b’riferenza ghall-
Qrati Inferjuri illi:

2Fol. 1

11.

‘1I-grati msemmijin fl-artikolu 213 ghandhom imexxu sommarjament bl-akbar heffa
li tkun kompatibbli mal-amministrazzjoni tajba tal-gustizzja, u ghandhom iharsu id-
dispozizzjonijiet ta’ dan it-Titoly, sa fejn dawn id-dispozizzjonijiet jistghu joqoghdu

mal-mod li bih ghandu jitmexxa fil-qrati hawn fuq imsemmija bhal ma jinghad hawn

’

fuq.
L-Artikolu 702(1) tal-Kap. 12 tal-Ligijiet ta’ Malta jiddisponi kif gej:

‘Fil-Qorti tal-Magistrati (Malta) u fil-Qorti tal-Magistrati (Ghawdex) fil-kompetenza
taghha inferjuri, it-talba mill-attur ghas-subizzjoni tal-konvenut issir fl-avviz
imsemmi fl-artikolu 171.

L-Artikolu 699 tal-Kap. 12 tal-Ligijiet ta’ Malta pero jipprovdi ukoll illi:

‘699.(1) Fil-qgrati kollha ta’ kompetenza ¢ivili, il-kapitoli jsiru bil-miktub. II-kapitoli
ghandhom jigu approvati mill-qorti.

(2) I1-kapitoli ghandhom jigu pprezentati lill-qorti waqt is-smigh tal-kawza ghalbiex
jigu approvati’

L-Artikolu 713 tal-Kap. 12 tal-Ligijiet ta’ Malta jghid illi:

‘Il-prova bil-mezz tas-subizzjoni tista’ fkull kaz issir sew qabel kemm wara li
jingiebu provi ohra, sew fil-qorti tal-ewwel grad kemm fil-qorti fi grad ta” appell.’

[t-talba ghas-subizzjoni tal-intimat saret mill-kumpanija rikorrenti matul is-seduta
tat-12 ta’ Ottubru 2020.

[ssa skond I-Artikolu 702(3)(b) tal-Kap. 12 tal-Ligijiet ta’ Malta inter alia, jekk il-
parti, msejjha ghas-subizzjoni, ma tidhirx fil-jum moghti ghas-smigh tal-kawza u 1-
pretenzjoni migjuba quddiem il-Qorti tkun ta’ aktar minn hames mija u tnejn u
tmenin euro u erbgha u tletin ¢entezmu (€ 582.34), kif inhu l-kaz f'din il-kawza:

‘il-Qorti ghandha thalli I-kawza ghal darb’ohra li ma jkunx aktar tard minn hmistax-
il jum mid-data tas-seduta ... u I-kapitoli kif ikunu gew imnizzlin mill-qorti jitgiesu
mistqarra kemm-il darba l-parti li taghha tintalab is-subizzjoni, minghajr ma tingieb
raguni tajba ghal dak in-nuqqas, terga’ tonqos li tidher fil-jum li ghalih il-qorti tkun
halliet il-kawza kif intqal.’

14. Kif inghad izjed ‘1 fuq, wara li gie pprezentat il-kapitolu ghas-subizzjoni tal-intimat
fis-seduta tat-12 ta’ Ottubru 2020, din il-Qorti halliet il-kawza ghas-seduta tad-19 ta’
Ottubru 2020 sabiex l-intimat iwiegeb ghad-domanda tal-kumpanija rikorrenti.

15. Meta fis-seduta tad-19 ta’ Ottubru 2020 l-intimat naqas ghal darb’ ohra milli jidher
sabiex iwiegeb ghad-domanda tar-rikorrenti huwa effettivament ammetta illi huwa
debitur tar-rikorrenti fis-somma u ghar-ragunijiet indikati fir-rikors.

16. Fil-kawza Anthony Borg v. Samwel Veneziani (Qorti tal-Appell Civili,
181/97/01]SP deciza fit-28 ta’ April 1998) il-Qorti tal-Appell galet illi

“din ic-¢irkustanza hi hafna rilevanti ghaliex tfisser illi bin-nuqqas tal-konvenut
appellat li jidher biex jikkontesta I-kapitolu, saret prova posittiva li -ammont
reklamat mill-attur kien dovut lilu ghal ragunijiet minnu pretizi u dana bl-ammissjoni
- anke jekk negattiva fis-sens ta’ non-kontestazzjoni - ta’ I-istess konvenut.”

17. 11-Qorti hija sodisfatta ghalhekk li t-talba tal-kumpanija rikorrenti hija ben fondata u
jisthoqgqilha tigi akkolta.
Decizjoni
18. Ghal dawn ir-ragunijiet il-Qorti tiddisponi minn din il-kawza billi tilga’ t-
talbiet tal-kumpanija rikorrenti b’dan li:
1. Tiddikjara li l-intimat huwa debitur tal-kumpanija rikorrenti fis-
somma ta’ hdax il-elf mitejn u sittin euro (€11,260) rapprezentanti I-
hlas tal-bilan¢ dovut fuq il-prezz tal-vettura Honda Fit targata JBX 643,
liema vettura giet akkwistata mill-intimat permezz ta’ kuntratt hire
and purchase bejn il-partijiet datat hamsa (9) ta’ Mejju tas-sena elfejn
u dsatax (2019).
2. Tikkundanna lill-intimat ihallas lill-kumpanija rikorrenti dan 1-
ammont flimkien mal-imghax fuq tali ammont dekoribbli mis-7 ta’
Lulju 2020 sad-data tal-effettiv pagament.
3. Fir-rigward tal-ispejjezZ dawn ghandhom jitqiesu li gew mitluba ai
termini tal-Art. 177 tal-Kap. 12 tal-Ligijiet ta’ Malta u ghandhom jkunu
a karigu tal-intimat.

V.G. Axiak M. Azzopardi

Magistrat Dep. Registratur

